13. Kii-Neu in Tuancil

A. Jerusalem kulh akilamkikna

a.

Nehemiah 2:11-17 Jerusalem ka tunga, ni thum ka tam khit ciangin 12 mi
tawmkha tawh zanin ka vakkhia hi. Ka Pasian in Jerusalem a ka sep ding ka
lungsima hong guat thu kuama kiangah ka gen kei hi. A tunga ka tuanna longal
tuanna dangin hong zui lo hi.

13 Kuam Kongpi tawnin Se-al Tuikhuk le Ek Kongpi manawhin a kicimsa
Jerusalem kulhte le mei siatsak kongpite ka veel hi. 14 Tua ciangin Tuikhuk
Kongpi le Kumpipa Bual lam manawhin ka pai-a ahi hangin ka tuanna thawl zawh
nading a om kei hi; 15 tua ciangin kuam ah ka zan paitoh a kulh ka velvel hi. A
tawpna-ah kileh kikin Kuam Kongpi tawnin ka lut kik hi. 16 Uliante in ka paina
ahikeh ka sep a thei kei uh hi, bang hang hiam cih leh Jew-te’ siampite, uliante,
khua upate le nasem dangte hitaleh tua na a sem dingte tungah bangmah ka gen
nai kei hi.

17 Tua ciangin amaute kiangah, "l lungkhamna na mu uh hi: Jerusalem
kisiagawp-a a kongpite mei-in kihal hi. Hong pai un, Jerusalem kulh ciang kik ni,
tuateh hong kizahko nawn lo ding hi," ka ci hi.

B. Kulh sunglam zong Lamthak

a.

Nehemiah 8:1-3 Tui Kongpi mai-a tual-awng ah mi khat bangin mi khempeuh a
kikhawm uh hi. Amaute in Israel-te adingin TOPA thupiaksa omna Moses
Thukham Laibu a lakkhiat nadingin Ezra tungah a gen uh hi.
2 Tua ciangin a kha sagihna a ni masa pen ni-a kipan numei pasal, a thei dinga
kilawm khempeuh theih dinga kibawl Thukham, siampi Ezra in mipite mai-ah a
paipih hi. 3 Tui Kongpi mai tual-awnga om numei pasal le adang a thei dingte
omna maingatin khuavak tunga kipan sun dong nakpipi in a sim hi. Mite
khempeuh in Thukham Laibu-a thu limtakin a ngai uh hi.

* Laithei Ezra Aveilam ah 6 ataklam ah mi 7

Nehemiah 8: 6 Ezra in a lian mahmah TOPA phat a; mi khempeuh in a khut uh
lamto in, "Amen, Amen!" ci-in a dawng uh hi. Tua ciangin a mai uh lei lamah
kunsukin TOPA a bia uh hi.



C.

d.

Nehemiah 8:8 Levi-te - Jeshua, Bani, Sherebiah, Jamin, Akkub, Shabbethai,
Hodiah, Maaseiah, Kelita, Azariah, Jozabad, Hanan le Pelaiah-te in - tua lai-a ding
mipite a din laitakun Thukham khiatna a telgen uh hi.

8 Mipite in a theihtel nadingun amaute in Pasian Thukham Laibu sung panin
simin, a khiatna genin a na kitelsak uh hi.

Pasian thukham

C. Aphawk laite-in asung leh apua kulh te lamthak uh hi.

a.
b.

d.

Nehemiah 9:14

Paikhiatna 31:13 "Israel-te kiangah, ‘Ka Sabbath na tang ding uh hi. Keimah in
note hong siangthosak TOPA ka hilam nong theih nadingun hih in, kei le note
kikal ah khang sawnsawnte dongin lim ahi ding hi.

Piakhiatna 31:16-17 Israel-te in Sabbath tang ding uh a, khang sawnsawnte
dongin tawntung thukhun-in a nei ding uh hi. 17 Tua in a tawntungin kei le Israel-
te kikalah lim hi ding hi, ahang in niguk sungin TOPA in vante le lei bawla, a ni
sagihna ni-in na sem loin a khawl hi,’ ciin," a ci hi.

Sabbath pen piansakna phawkna leh eite sianthona lim ahi hi.

D. Jewte thanemna

a.

Nehemiah 4:1-3 Sanballat in kulh ka cian kik uh a zak ciangin hehin a thangpai
mahmah hi. Amah in Jew-te zahpihin 2 amah a koppihte le Samaria galkapte
omin, "Tua Jew migina lote in bang hih uh hiam? A kulh uh puahphat sawm uh
ahi hiam? Biakna pia ding uh ahi hiam? Ni khatin zo ding uh ahi hiam? Amaute
mah banga a kihaltumsa nin lompi suangtum suaksak kik thei ding uh ahi hiam?"
acihi.

E. Galvil kikoih

a.

Nehemiah 4:9 Ahi hangin kote in Pasian tungah thu ngenin hih bang hihna a thei
dingin sun le zanin galvil ka koih uh hi.

2 Corinthians 10:4-5 Kote galdona galvante leitung galvante ahi kei hi. Tuate
tawh kilehbulhin, akip mahmah kulhte phel nading Pasian vangliatna a neizaw hi.
Kitotnate le 5 Pasian theihna langdo-in, kipilsaknate khempeuh ka phelkhia uh a,
Christ thu a mang dingin ngaihsutna khempeuh salin ka kai uh hi.



Hebrews 4:1-6 Tua ahi ciangin ama khawlna sunga lut nading kamciam om lai ahi
manin khatpeuh tua sunga lut dingin a cin zawh loh khak ding kidawm ni. 2
Ahang in, amaute zak bang tektekin eite kianga hong kihilh lungdamna-thu i za
hi; ahi hangin a zate in upna tawh a gawmkhawm loh manin, amaute zaksa
thupuak, amau adingin kimanna a nei kei hi. Pasian in, "Tua ciangin ka heh a,
‘Amaute ka khawlna ah a lut ngei kei ding uh hi,’

ci-in kiciamin ka genkhia hi," a cih bang tektek in, tu-in a umsa eite tua khawlna
ah i lut hi.

Tua hi-a leitung a kipiansak khit nungsang a nasep a zawhsa ahi hi. 4 Ahang in,
mun khatah: "A ni sagihna ni-in a nasepna khempeuh panin Pasian a khawl hi,"
ci-in tua kammalte tawh ni sagihna thu a gen hi. 5 A tunga thumal sung mah ah,
"Amaute ka khawlna sungah a lut ngei kei ding uh hi," ci kik hi.

6 Pawlkhatte tua khawlna ah lut thei lai ding uh a, a beisa hun sunga a kiangua
lungdamna-thu kigen a zasate, amau thumanlohna hangin a lut thei kei uh hi.

Hebrews 4:9-10 Tua ahi ciangin Pasian mite adingin Sabbath khawlIna khat om lai
hi. 10 Ahang in, Pasian khawlna sunga a lutte khempeuh in Pasian ama nasepna
pan a khawl bang tektekin amau nasepna panin khawl ciat ding uh hi.

F. Nehemiah ii phutbeh adang

a.

Nehemiah 13:15-21 Tua hun laite in Judah gam ah, Sabbath ni-in lenggah cilna
ah lenggah a cil, lenggahzu, lenggah, theigah le van nam khempeuh laate suana
van nawn mi ka mu hi. Amaute in Sabbath ni-in hihte khempeuh Jerusalem ah a
puak uh hi. Tua ahi ciangin tua ni-a an a zuak uh ka vauhilh hi. 16 Jerusalem a
teng Tyre mite in ngasa le sumbuk-van namkim Jerusalem ah puak uh a Sabbath
ni-in Judah-te tungah a zuak uh hi. 17 Judah uliante kiangah, "Hih nasep uh
gitlohna bang ahi hiam - Sabbath ni-in zehphi hi lo na hi uh hiam? 18 Eite Pasian
in hih tuahsiatna khempeuh ei tung le Jerusalem tungah a tunsak nadingin na
pute un zong tua bangin sem uh hi lo ahi hiam? Tuni-in note in Sabbath ni-a
zehphitna tawh Israel tungah a nasiazaw thangpaihna na tungsak uh hi," ci-in ka
tai hi.

19 Nitaklam, Sabbath kipat ma, Jerusalem kongpite a liap ciangin kongpite
khaksakin Sabbath a bei ma-in a hon dingun thu ka pia hi. Sabbath ni-in van a
kitumpih theih loh nadingin kongpite ah keima mite ka pangsak hi. 20 Khatvei
nihvei bang sumbukte le van namkim zuakte Jerusalem pualam ah a giak uh hi.
21 Ahi hangin amaute ka vauhilh a, "Bang hangin zan ciangin kulh bulah giak na



hi uh hiam? Na hicih lai uh leh no tungah khut kong nga ding hi," ka ci hi. Tua ni-a
kipan amaute Sabbath ni-in hong pai nawn kei uh hi.

G. Nehemiah ii damna zatui
a. Nehemiah 13:22 Tua ciangin Levi-te amau le amau kisiansuah uh a, Sabbath a
kisianthosak theih nadingin pai-a kongpite a cin nadingun thu ka pia hi.
Ka Pasian aw, hih thu ah zong hong phawk inla, a lian mahmah na itna tawh
kizui-in kei tungah na lainatna hong lak in.

H. Kii-neu ii nasep
a. Daniel 7:25 Amah in Sang Penpa langdona kam pau dinga a misiangte
nengniamin a kisehsa hun le upadite khek ding a hanciam ding hi. Ama tungah
hun khat, hunte leh hun lang sung misiangte a kipia ding hi.
b. Daniel 8:11 Amah le amah mihonte Kumpipa zaha lianin kikoih hi; nisima ama
biakpiaknate beisakin a munsiangtho zong a niamkhiat hi.
c. Pasian ii damna zatui
d. Sabbath pen khang tawntunga ciaptehna lim hi ding
i. lIsaiah 66:22-23 "Ka bawl ding athak vante le lei thak ka mai-ah a kip den
bangin, note le na suan na khakte uh min a kip ding hi," TOPA in cikhia hi.
23 Kha Thak khat pan adang khatah, Sabbath khat pan adang khatah
mihing khempeuh hong pai-in ka mai-ah a kun ding uh hi," TOPA in ci hi.



